RELACION

PËR
PROJEKTVENDIMIN

“PËR MIRATIMIN E PROGRAMIT TË REFORMAVE EKONOMIKE (ERP) 2026-2028”

I. QËLLIMI I PROJEKT-AKTIT DHE OBJEKTIVAT QË SYNOHEN TË ARRIHEN

Projektakti ka qëllim miratimin e Programit të Reformave Ekonomike (ERP) për periudhën 2026-2028. Miratimi i këtij projektvendimi është i domosdoshëm pasi mundëson dërgimin e Programit të Reformave Ekonomike 2026-2028 te Komisioni Evropian, në kuadër të angazhimeve që Shqipëria ka si vend kandidat për anëtarësimin në BE.

II. VLERËSIMI I PROJEKT-AKTIT NË RAPORT ME PROGRAMIN POLITIK TË KËSHILLIT TË MINISTRAVE, ME PROGRAMIN ANALITIK TË AKTEVE DHE DOKUMENTE TË TJERA POLITIKE

Projektakti i hartuar është planifikuar në Programin Analitik të Akteve dhe dokumenteve të tjera politike, për vitin 2026 për Ministrinë e Financave.

III. ARGUMENTIMI I PROJEKT-AKTIT LIDHUR ME PËRPARËSITË, PROBLEMATIKAT, EFEKTET E PRITSHME 

Programi i Reformave Ekonomike (ERP) 2026-2028 paraqet statusin e zbatimit të Përfundimeve të Përbashkëta nga Dialogu Ekonomik dhe Financiar ndërmjet Bashkimit Evropian dhe Shqipërisë, kuadrin makroekonomik dhe fiskal, që synojnë të mbështetin zhvillimin e qëndrueshëm ekonomik, inovacionin dhe konkurrueshmerinë, për periudhën afatmesme 2026-2028. Programi ERP për periudhën 2026-2028 paraqet politikat kryesore makroekonomike dhe fiskale të Shqipërisë, që synojnë të vendosin një ekuilibër optimal midis mundësive dhe rreziqeve. ERP-ja përgatitet nga vendet kandidate dhe potencialisht kandidate, në kuadër të qasjes së re të qeverisjes ekonomike të Bashkimit Evropian për vendet e zgjerimit. Përgatitja e dokumentit të ERP ka si qëllim të zhvillojë në mënyrë progresive kapacitetet analitike të institucioneve shqiptare dhe është i nevojshëm për të lejuar procedurat e mbikëqyrjes shumëpalëshe, pasi Shqipëria të jetë anëtarësuar në BE.
IV. VLERËSIMI I LIGJSHMËRISË, KUSHTETUTESHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Projektakti paraqitet në përputhje me parimin e kushtetutshmërisë dhe ligjshmërisë së projektakteve. Projektvendimi është në përputhje me legjislacionin e brendshëm dhe atë ndërkombëtar.

V. VLERËSIMI I SHKALLËS SË PËRAFRIMIT ME ACQUIS COMMUNAUITAIRE (PËR PROJEKT-AKTET NORMATIVE)

Projektakti nuk synon përafrimin me legjislacionin e BE-së.

VI. PËRMBLEDHJE SHPJEGUESE E PËRMBAJTJES SË PROJEKT-AKTIT

Programi i Reformave Ekonomike përgatitet çdo vit dhe dorëzohet te Komisioni Evropian nga Shqipëria, në kuadër të angazhimeve për anëtarësimin ne BE, pas marrjes së statusit të vendit kandidat në vitin 2014.

Programi i Reformave Ekonomike 2026-2028 paraqet statusin e zbatimit të rekomandimeve nga Përfundimet e Përbashkëta të Dialogut Ekonomik dhe Financiar ndërmjet Bashkimit Evropian dhe Ballkanit Perëndimor dhe Turqisë, kuadrin makroekonomik dhe fiskal, që synojnë të mbështetin zhvillimin e qëndrueshëm ekonomik, inovacionin dhe konkurrueshmërinë.

Procesi për hartimin dhe përgatitjen e Programit të Reformave Ekonomike koordinohet nga Ministria e Financave në bazë të Urdhrit të Kryeministrit nr. 107, datë 06.08.2019 “Për ngritjen e grupit ndërministror dhe sekretariatit teknik ndërinstitucional për koordinimin, përgatitjen dhe hartimin e Programit të Reformave Ekonomike (ERP) të Shqipërisë”.

Ministria e Financave ka bashkërenduar procesin për hartimin dhe përgatitjen e Programit të Reformave Ekonomike 2026-2028, me kontributet nga drejtori të ndryshme brenda ministrisë dhe Bankës së Shqipërisë.

VII. INSTITUCIONET DHE ORGANET QË NGARKOHEN ME ZBATIMIN E AKTIT.

Ngarkohet me zbatimin e këtij projektakti, Ministria e Financave.


VIII. MINISTRITË, INSTITUCIONET DHE PERSONAT DHE QË KANË KONTRIBUAR NË HARTIMIN E PROJEKTAKTIT

Ky projektvendim është hartuar nga Ministria e Financave.


IX. RAPORTI I VLERËSIMIT TË TË ARDHURAVE DHE SHPENZIMEVE BUXHETORE

Ky projektakt nuk shoqërohet me efekte financiare për buxhetin e shtetit.


PROPOZUESI
MINISTËR I FINANCAVE 

PETRIT MALAJ








Konceptoi:	V.Besho, Përgjegjës sektori
Pranoi:		E. Doda, Drejtor
Konfirmoi:	E. Lami, Drejtori i Përgjithshëm
Miratoi:		B. Beja, Sekretar i Përgjithshëm
E. Yzeiraj, Zëvendësministër  

